
Дзяржаўны герб Рэспублікі Беларусь 
 

Дзяржаўны герб Рэспублікі Беларусь з’яўляецца сімвалам дзяржаўнага 
суверэнітэту Рэспублікі Беларусь. 
Законам Рэспублікі Беларусь ад 4 студзеня 2021 г. № 83-З  прыняты 
змяненні у  закон № 301-З «О государственных символах». У 
адпаведнасці з новаўвядзеннямі зацверджаны   абноўлены відарыс 
дзяржаўнага герба  Рэспублікі Беларусь. Сама выява герба засталася той 
жа, аднак змяніліся дэталі. Так, контур краіны стаў залатым замест 
зялёнага, змяніліся формы каласоў, канюшыны і лёну. Змяніўся таксама 
колер мацерыкоў на зямным шары - яны сталі цёмна-аранжавымі замест 
сініх. Сам шар крыху развярнуўся, цяпер на ім відаць больш Еўропы. 
 

 
 
Выява Дзяржаўнага герба Рэспублікі Беларусь змяшчаецца: 

 на будынку рэзідэнцыі Прэзідэнта Рэспублікі Беларусь, на будынках палат 
Нацыянальнага сходу Рэспублікі Беларусь, Савета Міністраў Рэспублікі 
Беларусь, Нацыянальнага банка Рэспублікі Беларусь, Камітэта дзяржаўнага 
кантролю Рэспублікі Беларусь, міністэрстваў, дзяржаўных камітэтаў і іншых 
рэспубліканскіх органаў дзяржаўнага кіравання Рэспублікі Беларусь, на 
будынках мясцовых Саветаў дэпутатаў, мясцовых выканаўчых і распарадчых 
органаў, судоў, органаў Пракуратуры Рэспублікі Беларусь, на будынках 
дыпламатычных і консульскіх прадстаўніцтваў, гандлёвых устаноў Рэспублікі 
Беларусь, якія знаходзяцца за мяжой; у памяшканнях шэрага іншых дзяржаўных 
устаноў; 

 на пячацях і бланках дакументаў Прэзідэнта Рэспублікі Беларусь, Парламента, 
Урада, міністэрстваў, дзяржаўных камітэтаў Рэспублікі Беларусь і г.д.; 

 на каштоўных паперах, аблігацыях, паштовых марках і латарэйных білетах 
Рэспублікі Беларусь; 

 на пашпартах грамадзян Рэспублікі Беларусь, а таксама на дыпламатычных і 
іншых замежных пашпартах, якiя выдаюцца грамадзянам Рэспублiкi Беларусь; 

 на пагранічных слупах, якiя ўстанаўлiваюцца на Дзяржаўнай граніцы Рэспублікі 
Беларусь, а таксама ў пунктах пропуску праз яе. 


